
					ఈ పుట అచ్చుదిద్దబడ్డది

బన్నుగా ముదుకకుప్పసములు దొడిగి - చెన్నారఁ బ్రద్దలు చేతులఁ బట్టి

ముదిసినవిప్రు నిమ్ముల నెందఱేని - వదలక చేరి సావాసులై కొలువఁ

గరుణాప్రవాహంబుగా వచోభంగి - సరళత్వమూర్తుల చందంబు గాఁగఁ

బొలుపారు శమదమంబులు తటంబులుగ - గలసరులెల్లఁ జొక్కపునుర్వు గాఁగ

వెలసిన తనయొద్దివేదఘోషములు - సలలితం బగుచున్న జలఘోషములుగ

వినుతబహుద్విజవితతులుఁ జెలఁగఁ - గనుపట్టు జాహ్నవి గంగ నా నొప్పి

బహుపురాణంబులు బహువేదములును - బహుశాస్త్రములు పెక్కుబ్రహ్మరాక్షసులు

బహుభంగిఁ జదువంగ బహుభక్తి వినుచు - బహుళనిర్మలశుభప్రభఁ దేజరిల్ల

నుండియు రావణు నొప్పమిఁ దలఁచి - కొండంతవగపు చేకొనియున్న తల్లిఁ




తల్లియొద్దకు విభీషణుఁడు వచ్చుట


గాంచి దండము పెట్టి కన్నుల నీరు - నించి దుఃఖితుఁ డైన నివ్వెఱగంది570

కైకేసి నందనుఁ గరముల నెత్తి - కైకొని యక్కునఁ గదియంగఁ జేర్చి

“లోపలియిండ్ల నాలోకింపరాని - యాపద ల్పుట్టెనో యటుకాక మఱియు

బ్రాహ్మణవధయుఁ జొప్పడియెనో? కాక - బ్రహ్మ కోపించెనో? పరికించి చూడ

హరి యల్గెనో? హరుఁ డల్గెనో? రాముఁ - డరుదారఁ గ్రోధసమగ్రుఁ డైనాఁడొ?

యిది యేమి నాపుత్ర! యింతశోకింప! - నిది యేమితెఱఁగు నా కింతయుఁ దెల్పు;

మడిగెద నది విన్న యంతకు నాకు - నొడలిలోఁ బ్రాణంబు లుండవయ్యెడిని!”

అని పల్కుతల్లికి నావిభీషణుఁడు - మునుకొని కరములు మొగిచి యిట్లనియె.

"నవధారు! దేవి! నీయగ్రనందనుఁడు - రవికులాధీశ్వరురాకకు నేఁడు

మంత్రులు దానును మంత్రకూటమున - మంత్ర మిట్టిది యని మదిఁ జర్చ సేయ,

నిన్నివిచారంబు లేల? రామునకు - నెన్నిభంగుల సీత నిచ్చుట లెస్స;
580

యీకున్న రాఘవుం డీయబ్ధిఁ గట్టి - యీకులం బడపక నేల పోనిచ్చు?

నని యొత్తి చెప్పిన నాపంక్తికంఠుఁ - డనలుండు మండిన యాకృతి మండి

తన్నె గద్దియతోడ ధరఁ బడ నన్నుఁ - దన్ని యంతటఁ బోక తాలిమి దక్కి

యడిదంబు జళిపించి యటు వేయఁ బూనఁ - జెడక నే బ్రతికి వచ్చితి నొకభంగిఁ

బోయెద నారామభూపాలుఁ గానఁ - బోయి యాతనికృపఁ బొంది యుండెదను

ఈవీట నా కింక నెవ్వరుఁ గలరు - భావింపఁగా నాప్తబంధువు లొరులు?

అనవుండు నతిభీతయై మూర్ఛ నొంది - ఘనమైనధైర్యంబుకతమునఁ దెలిసి

కైకేసి నందనుఁ గనుఁగొని పలికె - "నీకథ మున్ను నే నెఱిఁగినదాన,

నది యెఱింగించెద నమరులు మునులు - త్రిదశేంద్రుఁడును బ్రహ్మదేవుఁడు గూడి

యమృతాబ్ధికడ కేగి యచ్యుతుఁ గాంచి - తమపడునిడుములు తా మెఱింగింప

"నీరసంబున మిమ్ము నేచుచునున్న - క్రూరుల రావణకుంభకర్ణులను

		 ఈ పేజీలో చివరి మార్పు 29 జనవరి 2024న 19:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

